Bwrdd Rheoli Partneriaeth Adfywio Economaidd Ceredigion

COFNODION CYFARFOD A GYNHALIWYD 

YN YSTAFELL AERON, PENMORFA 23 CHWEFROR 2007 (10.00 – 12.50 O’R GLOCH) 
Yn bresennol: Roy Evans (Cadeirydd), Peter James, Ruth Baggigalupo, Hazel Lloyd, Teleri Davies, Lewis Griffith, Dewi Williams, Bob Jacques, Louise Amery.
Eilyddion: Ian Roffe
WEFO: 
Corff Arweiniol: Gareth Rowlands, Mike Shaw, David Willis, Alison Kinsey
Ymgynghorwyr: Sue Byrne
Hefyd yn bresennol: Eluned Lewis, Sue Thomas
Datganiad budd:
Dim. 
1. Ymddiheuriadau: Sue Hurds, Rod Pritchard, Claire Skingle, Meinir Collyer, Rachel Russell, Alan Dutton, Sarah Dykes, Geraint Davies, Ann Watkin, Rachel Russel, Ruth Davies.


2. Cofnodion y cyfarfod a gynhaliwyd ar 26 Ionawr 2007
Cytunodd BRhP fod y rhain yn gywir.


3. Materion yn codi
Yn dilyn y cyflwyniad a wnaed gan TraCC y mis diwethaf, cynhelir cyfarfod yng nghanol mis Mawrth ac mae'n bosibl y bydd BRhP yn dymuno chwarae rhan.
Ar ôl trafodaeth, cytunwyd y byddai Allan Lewis sydd eisoes yn mynychu’r cyfarfod, yn adrodd ar y materion hyn wrth BRhP.

4. Cyflwyniadau Cynllun Datblygu Gwledig
(i) Diweddariad
Hyd yma nid oes cytundeb cyffredinol ym Mrwsel, er bod cyllideb amlinellol am arian wedi’i derbyn ac mae angen gwneud rhai camau a phenderfyniadau lefel uchel o hyd. Ar hyn o bryd disgwylir na fydd y CDG yn cael ei gyflwyno hyd nes rywbryd ar ôl etholiadau Llywodraeth Cynulliad Cymru ddechrau mis Mai.  Mae'n rhaid gwneud cyflwyniad i Adran Amgylchedd, Cynllunio a Chefn Gwlad Llywodraeth Cynulliad Cymru erbyn diwedd mis Mawrth.  Mynegodd y Corff Arweiniol bryder yn ymwneud â materion blaenoriaethu o fewn y strategaeth; mae’n bosibl y bydd yn rhaid galw cyfarfod arbennig o’r BRhP i drafod y rhain cyn diwedd mis Mawrth.  

(ii) Memorandwm Dealltwriaeth
Trafododd yr aelodau y ddogfen Memorandwm Dealltwriaeth drafft, a baratowyd gan y Corff Arweiniol yn fanwl.  Byddai sylwadau’r aelodau yn cael eu cynnwys yn y drafft a fydd wedyn yn cael ei gyflwyno yn y cyfarfod BRhP arbennig arfaethedig neu drwy e-bost yn ystod mis Mawrth.

(iii) Aelodaeth y Bartneriaeth
Nododd y Corff Arweiniol, bod y mater hwn yn parhau o hyd, a disgwylir am fewnbwn Adran Amgylchedd, Cynllunio a Chefn Gwlad Llywodraeth Cynulliad Cymru er mwyn cydymffurfio â'r cyfarwyddyd cyfredol.  
Cofnododd a chytunodd BRhP yn ffurfiol i gysylltu'r Grŵp Gweithredu Lleol (GGLl) â’r Bartneriaeth ac i ddod â GGLl yn bartner yn y Sector Cymuned.
 
(iv) Diweddariad y Grŵp Gweithredu Lleol
Mae rhaglen ddwys o gwrdd â phobl/partneriaethau yn cael ei chynnal ar hyn o bryd ac mae cyfarfodydd wedi’u trefnu ar 14 a 15 o Fawrth i drafod ymhellach.

(v) Cyflwyniad diweddaru ar weithgarwch prosiect CDG posibl
Rhoddodd y Corff Arweiniol ddiweddariad cynhwysfawr i BRhP yn sgil y penderfyniad yn y cyfarfod diwethaf i ailymweld â phrosiectau posibl ac adnabod blychau.  Mae portffolio sylweddol o brosiectau bellach wedi’i adnabod, ac ar ôl derbyn mewnbwn gan Adran Amgylchedd, Cynllunio a Chefn Gwlad Llywodraeth Cynulliad Cymru, gellir astudio a thrafod blaenoriaethau ymhellach er mwyn cefnogi'r rhai cryfaf.  Nid oes penderfyniad wedi'i wneud ar arian cyfatebol, serch hynny mae’r Corff Arweiniol wedi bod yn gweithio ar amcangyfrif o 25%.  

(vi) Diweddariad Cydgyfeirio 
Disgwylir i wefan WEFO, sydd wedi'i diweddaru, gael ei lansio ddechrau mis Mawrth.  Bydd yn ymdrin â gwybodaeth ar sut mae’r Fframweithiau Strategol yn datblygu ac yn cysylltu â rhanddeiliaid.  

5. Thema Strategaeth Gymunedol 2020 sy’n Llwyddo’n Economaidd
(i) Ymgynghoriad Fframwaith Cysylltu Amgylcheddol Drafft Partneriaeth Amgylcheddol Ceredigion
Bellach mae'r Bartneriaeth Amgylcheddol yn cael ei gyrru gan Gyngor Sir Ceredigion yn hytrach nag Asiantaeth yr Amgylchedd.  Mae materion penodol sy’n rhaid i BRhP dynnu sylw atynt gan fod elfennau penodol o Gynllun Gofodol Cymru ar goll ar hyn o bryd.  
Cytunwyd y dylid ffurfio is-grŵp er mwyn gwneud sylwadau erbyn y cyfarfod nesaf.  Gwahoddwyd yr aelodau nad oeddynt yn rhan o'r is-grŵp i gyflwyno sylwadau erbyn y cyfarfod nesaf hefyd.  

6. Amcan 1 yng Ngheredigion
(i) Gohebiaeth gan WEFO - profi defnydd o Ddata Monitro Chwarterol
Cofnododd BRhP bod peth o’r data monitro yn cael ei ddefnyddio gan y Corff Arweiniol a bod ystadegau sy’n cael eu tynnu o’r data yn cael eu cyhoeddi ar wefan UE Ceredigion.

7. Ardal yr Iwerydd 2007-13 Rhaglen Weithredu Drafft
Cofnododd BRhP bod angen eglurder yn ymwneud â rheolau cymhwyster pa Aelod-Wladwriaeth fyddai’n berthnasol.

8. Cyfarfodydd a fynychwyd
Dim.


9. Gweithredu Dros Gymunedau Gwledig (RCA)
Disgwylir yr adroddiad chwarterol nesaf yng nghyfarfod BRhP ym mis Mawrth.  Mae’r Cynllun Gweithredu yn cael ei gwblhau ar hyn o bryd.  Mae Cyngor Sir Ceredigion yn dal i edrych ar fanylion yr arian cyfatebol ac ymddiheurodd y Corff Arweiniol am yr oedi hwn, oherwydd salwch swyddog.

10. UFA
Nododd y Corff Arweiniol bod Cyngor Sir Ceredigion wedi’u gwahodd i Frwsel gan yr Undeb Ewropeaidd i gyflwyno papur ar Ddatblygu Gwledig – yn bennaf Canolfan Bwyd Cymru, Horeb.  John Davies, Rheolwr Canolfan Bwyd Cymru fyddai cynrychiolydd y Cyngor.  
Nododd BRhP y byddai’n gyfle gwych i ddatblygu cysylltiadau ymhellach gydag Aelod- Wladwriaethau eraill.

Dywedodd y Corff Arweiniol hefyd bod digwyddiad rhwydweithio Cronfa Gymdeithasol Ewrop wedi’i ohirio gan nad oedd digon o ddiddordeb.  Os fyddai unrhyw un yn dymuno gwybodaeth bellach neu drafodaethau un-i-un yna dylid cysylltu â’r Corff Arweiniol er mwyn gwneud apwyntiad.

